
Яңа елга шигырьләр 

Кечкенәләр төркеме өчен 

Кыш бабай, кыш бабай 

Безне бик ярата. 

Ул безгә яңа ел 

Бүләге тарата.  

 

Бүген Кыш бабай 

Бәйрәмгә килә. 

Без нәниләргә 

Күп бүләк бирә.  

  

Кыш  бабай,  Кыш  бабай, 

Ап-ак  тун  кигән.   

Кыш  бабай,  Кыш  бабай, 

Безгә  кунакка  килгән.     
 

Җем-җем  итәләр, 

Чыршы утларың. 

Җырлап-бииләр,  

Нәни дусларың. 

 

Кыш бабай килгәч 

Бүләк өләшә. 

Безнең белән ул 

Уйнап сөйләшә. 

 

Уртанчылар төркеме өчен  
Кыш  бабай,  кыш  бабай, 

Безгә  кунакка  килгән. 

Килмәс иде,  безнең  белән 

Аның  биисе  килгән. 

 

Бәйрәмебез  син  килгәч, 

Матурланды  тагын  да. 

Кыш  бабай  белән  биибез 

Яшел  чыршы  янында.  

 

Күрегез безнең чыршыны 

Ничек матур киенгән 

Безгә бәйрәм ясар өчен 

Урманнан безгә килгән.  

 



Уйнап — биеп яңа елны 

Каршы алабыз. 

Яңа елда матур теләк 

Теләп калабыз. 

  

Чыршы, чыршы без сине 

Сагынып көттек ел буе. 

Син тагын да матур булып 

Бизәлгәнсең бу юлы. 

 

Зурлар һәм мәктәпкә әзерлек төркеме өчен 

 
Кулны-кулга тотынып 

Җырлыйбыз да биибез 

Яңа елда һәркемгә 

Бәхет-шатлык телибез! 

 

Уйныйбыз да көләбез, 

Кыш бабайны көтәбез. 

Кил, Кыш бабай, тизрәк кил, 

Яңа елны алып кил. 

 

Яшел чыршы тирәсендә 

Үткәрәбез зур  бәйрәм. 

Җырлыйбыз да биибез, 

Уйныйбыз әйлән-бәйлән. 

 
Уянып бүген иртән 

Карасам тәрәзәгә. 

Ак сакаллы кыш бабай 

Кар алып килгән безгә.  

 

Үзең  шаян,үзең  юмарт, 

Үзең шулай һаман карт 

Безнең белән бие,җырла 

Бүлмәбезгә ямь тарат. 

 
Кулны-кулга тотынып 
Җырлыйбыз да биибез 
Яңа елда һәркемгә 
Бәхет-шатлык телибез! 
 

Күзләрдә бәхет елмая, 

Ә шатлыкка чама юк. 



Без биибез һәм җырлыйбыз, 

Бездә бүген Яңа ел! 

 

Чыршы, чыршы без сине 

Сагынып көттек ел буе. 

Син тагын да матур булып 

Бизәлгәнсең бу юлы. 

 

Нинди матур безнең чыршы 

Җем-җем килеп яна ул. 

Башлыйбыз чыршы бәйрәмен, 

Котлы булсын Яңа ел! 

 

 

 


